
Տ . ՀՈ Վ Ն Ա Ն  ԵՊԻՍԿՈՊՈՍ ՀԱ ԿՈ ԲՅԱ ՆԻ ՔԱ ՐՈԶԲ' 
Խ Ո Ս Վ Ա Ծ  Ս. ԷԶՍ Ի Ա Ծ Ն Ի Ս Ա ՅՐ ՏԱՃԱՐՈՒՍ  

Ա ՐՏԱ ՔՍ Ս Ա Ն ԿԻՐԱ ԿԻԻՆ Ս Ա ՏՈ ՒՑՎ Ա Ծ  Ս. Պ Ա ՏԱ ՐԱ Գ ԻՆ
(22 փետրվարի, 2015 թ.)

Յանուն Հօր եւ Որդւոյ եւ Հոգւոյն Սրբոյ. ամէն:

«Տէ՜ր, ողորմեաց մեզ' զի ի քեզ յուսացաք»
(Եսայի ԼԳ. 2):

Ահա մեկ շաբաթ անցավ ապաշխարության, պահեցողության, խոկումի եւ 
աղոթքի այն շրջանից, որ մենք անվանում ենք Մեծ Պահք. դրա առաջին կիրա
կի օրր փակ խորանի առջեւ, որր խորհրդանշում է կորուսյալ դրախտի իրակա- 
նությունր, հավաքվեցինք, մեկտեղվեցինք այս նվիրական հարկից ներս, Աստծո 
հավերժական հայացքի առջեւ' աղոթելու եւ ասելու. «Տե՜ր, ողորմի՛ր մեզ, քանզի 
մենք մեր հույսր դրել ենք քեզ վրա» (Եսայի ԼԳ. 2): Եսայի մարգարեի խոսքերն այ
սօր եւս մտաբերում ենք: Առաքելական մեր Սուրբ Եկեղեցու կանոնակարգի հա
մաձայն' Մեծի Պահոց երկրորդ կիրակին' օրր Բուն Բարեկենդանից հետո նվիր
ված է Ադամի ու Եւայի' դրախտից արտաքսման իրողությանր' հիշեցնելով մեզ, 
որ կար մի ժամանակ, երբ նրանք ապրում ու վայելում էին եդեմական դրախտն 
ու այն ամենր, ինչ որ Աստված արարել էր նրանց համար: Աստված ստեղծել էր 
եդեմական ու երանական մի պարտեզ, որտեղ չկար ցավ ու հեծություն, վիշտ 
եւ հալածանք: Եւ ինչպես սրբազան շարականագիրն է ասում. «Այնտեղ կար 
միայն Աստծո տեսությունր եւ աստվածային ներկայությունր»: Մարդր վայելում 
էր Աստծո ներկայությունն ու տեսությունր լիարժեք ու կատարելապես: Սակայն, 
սիրելինե՛ր, գիտենք, որ արարաչազործության սկզբնական օրերին խաթարվեց 
մեր մարդկային բնությունր, խեղվեց Աստծո արարչագործության ներդաշնա- 
կությունր, խզվեց մարդ-Աստված իրական հաղորդակցությունր, շփոթ տեղի ու
նեցավ չարի ու բարու միջեւ: Այս ամենի պատճառր մեղքն էր, եւ ինչպես Մեծն 
Աթանասն է ասում. «Նյութր մուտք գործեց աշխարհ, սկիզբ դրվեց ժամանակի 
հասկացությանր, եւ մահր տիրապետող դարձավ մեր կյանքում»:

Աստվածաշունչր շատ գեղեցիկ եւ միեւնույն ժամանակ հուզումով է նկա
րագրում սկզբնական մեղքր: Եդեմական պարտեզում մարդր ձգտեց նմանվել 
Աստծուն. ահա այս մոլուցքն էր, որ մարդուն դրդեց աստվածային պատվիրան
ների ոտնահարմանր:

Սիրելինե՛ր, բազմիցս րնթերցել ենք, թե ինչպես մեր նախամայրր' Եւան, երկ
խոսության մեջ մտավ չարի հետ, որի հետեւանքով կասկածի սերմերր ցանվեցին 
իր հոգում: Նա սկսեց կասկածել աստվածային անհուն բարությանր, անսահման 
գթառատությանն ու ողորմությանր, ինչպես նաեւ Աստծո ստեղծած այն կարգ 
ու կանոնին, րստ որի բնակվում եւ գործում էր մարդր: Այդ կասկածամտությու- 
նր դրսից էր' չարից, եւ այդ կասկածամտությամբ ճաշակելով խորհրդանշական 
կամ իրական պտղից' մեղանչեց Եւան: Մեղանչեց նաեւ Ադամր, սակայն նրա 
մեղքն այն էր, որ իր կողքին չզգաց Արարչի ներկայությունր. մի պահ կարծեց, թե 
իր արարքներն Աստված կարող է չտեսնել: Նա արհամարհեց Տիրոջ իրական 
գոյությունն իր կյանքում, մարդկային միամտությամբ մտածեց, թե Աստված կա
րող է չնկատել գործած հանցաքր: Թե՛ նախահայրր եւ թե՛ նախամայրր մեղան
չեցին' յուրաքանչյուրր յուրովի, սակայն երկուսի գործած մեղքն արտահայտվեց 
միեւնույն արարքով, այն է' մոտենալ ծառին եւ քաղել այդ «մահաբեր» պտուղր: 
Եւ այդ էր աստվածային պատվիրանների ոտնահարումր. երկու տարբեր գոր
ծողություններ, երկու տարբեր հոգեմտավոր մոտեցումներ, որոնք նախածնողնե
րին մղեցին միեւնույն արարքին ու մեղքին: Զանազան առիթներով մարդկային 
հասարակության մեջ հանդիպում ենք դժբախտությունների, ենթարկվում' հա
լածանքների, ապրում' վշտերի մեջ. փոխարեն բացատրենք, որ այդ ամենր տե
ղի է ունենում աստվածային պատվիրանների ոտնահարման արդյունքում, րնդ- 
հակառակր' դարձյալ կասկածում ենք աստվածային անսահման բարությանր, 
մեր ծնած չարն ու չարիքր փորձում ենք վերագրել Աստծուն եւ այդ կասկածամ
տությամբ այսօր եւս բազմաթիվ չար արարքներ են գործվում, բազում դժբախ
տություններ են պատահում, քանզի դարձյալ կասկածում ենք Տիրոջ անսահման 
ու անհուն բարությանր: Շատ մեղքեր ենք գործում մարդկային, հոգեմտավոր 
կարողության սահմաններում եւ դարձյալ կարծում, որ Աստված չկա: Մեղան
չում եւ զգում ենք, որ անսահմանորեն մեղավոր ենք, թաքնվում ու խուսափում 
Աստծուց, եւ այն ճանապարհից, որր տանում է դեպի Երկնավոր Հայր, շուռ ենք 
գալիս եւ րնտրում զարտուղի տարբեր ճանապարհներ: Մարդկության պատ
մության արշալույսին տեղի ունեցած այս մեծ ուբերգությունր խաթարեց մեր 
մարդկային բնությունր, խզեց մարդ-Աստված իրական հարաբերությունր, եւ 
մարդր ենթարկվեց չար զորությունների հարձակմանր:

Սակայն, սիրելինե՛ր, եկեք տեսնենք, թե ի՛նչ անդրադարձ ունեցան մեր նա- 
խածնողներր, երբ իմացան, որ Աստված գիտի իրենց գործած մեղքի մասին: 
Արարիչն իջավ դրախտ, հարցրեց Ադամին. «Ուր ես» (Ծննդ. Գ. 9): Անշուշտ, 
Աստված գիտեր, թե որտեղ է նա թաքնվել: Այդ հարցումով Աստված ակնկա

լում էր Ադամի անկեղծ զղջումր: Արդյոք մեր նախածնողներր մոտեցա՞ն Աստ
ծուն, ներկայացա՞ն Նրան' խնդրելով Բարձրյալի ներումր, ապավինելով Նրա 
անսահման բարությանն ու ողորմածությանր, քանզի Աստված արդարությամբ 
չի դատում, այլ քավում է Իր գթությամբ: Բնդհակառակր, ինչպես Սուրբ Գիրքն է 
ասում, թաքնվեցին' մտածելով, թե կարող են խուսափել իրենց մեղավոր լինելու 
զգացումից եւ մեղքից:

Այսօր էլ բազմաթիվ մեղքեր ենք գործում, սիրելինե՛ր, եւ կարծում, որ Աստ
ված կարող է չտեսնել, եւ մեր մեղքերն այնքան փոքր են, այնքան աննշան, որ 
Աստծո տեսությանր կարող են չարժանանալ, սակայն մոռանում ենք, որ Տերն 
ամենուր է եւ ամենից առաջ Նա բնակվում է մեր մեջ: Յուրաքանչյուրիս խիղճր, 
իբրեւ դատավոր, մեզ ամենայն ժամ հիշեցնում, մեզ հետ խոսում եւ ասում է' մե
ղավոր ենք, մեղք գործեցինք:

Աստված երկրորդ անգամ հարցրեց Ադամին' ի՞նչ արեցիր: Տերր դարձյալ 
ակնկալում էր Ադամի անկեղծ զղջումր: Սակայն Ադամր ի՛նչ պատասխանեց... 
իր մեղքր բարդեց միակ րնկերոջ' կողակցի վրա: Մեզանից քչերն են, որ փնտրում 
են մեղքի սկզբնապատճառն իրենց մեջ: Սիրելինե՛ր, տեսե՛ք, թե որքան հար ու 
նման ենք մեր նախածնողներին' թե՛ մեղանչելու եւ թե՛ չքմեղանալու առումով: 
Մեծի Պահոց այս շրջանր հնարավորություն են րնձեռում մուտք գործելու հո
գեւոր այն բուժարան, ուր սպեղանի ու դեղ կարող ենք դնել մեր հոգիների վրա, 
քանի որ ինչպես մարմինր կարիք ունի բուժման, այնպես եւ հոգին' սրբվելու եւ 
մաքրվելու:

Եկե՛ք, միասնաբար մո՛ւտք գործենք այդ բուժարանր' մաքրելու եւ սրբելու 
մեր հոգիներր, որ մաքրված ու սրբված կանգնենք Տիրոջ առջեւ' կրկնելով Եսայի 
մարգարեի խոսքերր. «Տե՜ր, ուորմի՛ր մեզ, քանզի մենք մեր հույսր դրել ենք քեզ 
վրա» այժմ եւ միշտ եւ հավիտյանս հավիտենից. ամեն:




